
JAVNI POZIV ZA UČEŠĆE NA 24. FESTIVALU 

SREDNJOŠKOLSKOG DRAMSKOG STVARALAŠTVA BOSNE I 

HERCEGOVINE (FSDS BiH) 
 

Na osnovu programa rada i ciljeva Festivala, Amatersko pozorište „Neretva“ Konjic raspisuje 

 

JAVNI POZIV 

za učešće na 24. Festivalu srednjoškolskog dramskog stvaralaštva Bosne i Hercegovine 

 

1. Opšte informacije 

1.1. Predmet 

Ovim Javnim pozivom regulišu se uslovi, način prijave, kriteriji selekcije, prava i obaveze 

učesnika u okviru 24. Festivala srednjoškolskog dramskog stvaralaštva Bosne i Hercegovine (u 

daljem tekstu: Festival). 

1.2. Organizator 

Organizator Festivala srednjoškolskog dramskog stvaralaštva Bosne i Hercegovine je Amatersko 

pozorište “Neretva” Konjic. Festival srednjoškolskog dramskog stvaralaštva BiH je smotra 

pozoriših predstava srednjoškolskih dramskih skupina, koja se održava jednom godišnje u 

Konjicu.  

1.3. Datum održavanja 

Dvadesdest četvrti Festival održat će se u Konjicu u periodu od 17. do 24. aprila 2026. godine. 

1.4. Mjesto održavanja i način realizacije programa Festivala 

 Predstave će se izvoditi na Velikoj sceni Društvenog doma u Konjicu.  Predviđena su dva 

termina izvođenja predstava: u 11:00 sati i u 17:30 sati. Festival uključuje izvođenje predstava, 

dramske i kreativne radionice, kao i okrugle stolove i razgovore o predstavama. 

1.5. Program Festivala 

Festival je takmičarskog karaktera, a učesnici se takmiče u dvije kategorije: kategorija pozorišta i 

kategorija srednjih škola.  



U takmičarski program Festivala bit će uvršteno ukupno 13 predstava, od čega: 12 gostujućih 

predstava odabranih putem selekcije, 1 predstva Amaterskog pozorišta „Neretva“, koja prema 

važećem pravilniku Festivala direktno učestvuje u takmičarskom programu. 

2. Uslovi  i način prijave 

2.1.  Pravo učešća 

 Pravo na prijavu imaju sve dramske i pozorišne grupe srednjoškolskog uzrasta iz Bosne i 

Hercegovine. Svi učesnici koji nastupaju na sceni (glumci, horovi, plesne grupe, muzičari i dr.) 

moraju biti uzrasta predviđenog za srednju školu. Poželjno je da i prateće sekcije 

(scenografija,muzika, rasvjeta, kostimi, šminka i dr.) budu sastavljene od učenika srednjih škola, 

ali to nije obavezno. 

2.2. Način prijave 

Za potpunu prijavu potrebno je: popuniti zvaničnu google formu za prijavu, dostaviti plakat 

predstave i snimak predstave na e-mail adresu: info@apneretva.ba. 

Prijava se smatra važećom isključivo ako su dostavljeni svi traženi materijali. 

2.3. Rok za prijavu 

Rok za dostavljanje prijava je 10. mart 2026. godine do 23:59 sati.  

2.4. Selekcija  

Selekciju predstava za 24. izdanje Festivala vrši Armin Filipović diplomirani glumac, bivši član 

stručnog žirija FSDS BiH.  

3. Obaveze  i prava učesnika Festivala 

3.1. Obaveze učesnika 

Učesnici Festivala obavezni su prisustvovati: predstavama drugih takmičara koji nastupaju istog 

dana,  dramskim i kreativnim radionicama, okruglim stolovima. 

3.2 Prava i uslovi boravka učesnika 

Svaka pozorišna grupa ili srednjoškolska dramska sekcija ima pravo da na cjelofestivalski 

boravak u Konjicu pošalje jednog predstavnika grupe.  Predstavnici grupa sačinjavaju žiri 

publike, koji dodjeljuje nagradu za najbolju predstavu u obje kategorije. 

Grupe koje dolaze sa udaljenosti od 100 km i više ostvaruju pravo na noćenje o trošku 

organizatora. 

Organizator se obavezuje da će učesnicima osigurati najmanje dva, a najviše tri obroka dnevno, u 

zavisnosti od dužine boravka i potrebe za noćenjem. 

 



4. Stručni žiri  i nagrade  

4.1. Stručni žiri 

Stručni žiri Festivala sastoji se od: 

– jednog profesionalnog glumca, 

– jednog  profesionalnog reditelja, 

– jednog profesionalnog dramaturga. 

Imena članova stručnog žirija bit će objavljena naknadno. Odluke Stručnog žirija su konačne i 

neopozive. 

4.2. Nagrade 

Stručni žiri dodjeljuje nagrade za umjetnička dostignuća u okviru Festivala. 

Dodjeljuje se  Grand Prix nagrada za najbolju predstavu Festivala. 

Predstava koja osvoji Grand Prix ostvaruje pravo nastupa u takmičarskom programu Teatarskog 

festivala BiH – FEDRA. 

5. Komunikacija  i informacije 

Sve informacije u vezi sa Festivalom, selekcijom i organizacijom dostavljaju se putem e-mail 

adrese: info@apneretva.ba 

6. Završne odredbe 

Organizator zadržava pravo izmjene programa i tehničkih uslova u opravdanim okolnostima. 

Učešćem na Festivalu, učesnici prihvataju sve odredbe ovog Javnog poziva. 

 

 


